
PENGENALAN SKUAD WAJA

Skuad Waja merupakan program sukarelawan yang ditubuhkan oleh Jabatan
Pembangunan Wanita (JPW) pada tahun 2021 bertujuan untuk
meningkatkan kesedaran kepada seluruh masyarakat berkaitan jenayah dan
keganasan yang sering berlaku terhadap wanita. Pelaksanaan Program Skuad
Waja ini telah diumumkan oleh YAB Perdana Menteri sempena Sambutan
Hari Wanita 2021 dan Majlis Pelancaran Skuad Waja telah disempurnakan
oleh YB Menteri Pembangunan Wanita, Keluarga dan Masyarakat pada 17
Oktober 2021.

Melihat kepada kes keganasan dan jenayah terhadap wanita yang semakin
meningkat terutamanya ketika pandemik melanda seluruh dunia,
Kementerian melihat penubuhan Skuad Waja ini sangat relevan dan
bertepatan dengan matlamat dan objektif Kementerian iaitu
memperkasakan masyarakat. Matlamat Skuad Waja adalah untuk
memperkasakan komuniti melalui program bimbingan psikososial dan aktiviti
dalam komuniti terutamanya wanita bagi meningkatkan kesedaran tentang
isu berkaitan jenayah. Melalui program ini, ahli Skuad Waja dilatih dengan
menggunakan Modul Skuad Waja iaitu modul yang dibangunkan oleh JPW.

Modul ini merangkumi Slot Kemahiran E.A.R.S (Empati, Atensi, Respon,

Sokongan) dan Slot Waja (Jenayah).















































































































































































































































































































































































































































































